
Inuit naqinnernik ilisarinnissinnaanngitsut eqqarsaatigalugit, ataavartumik
sulisinnaanerisa annikillinerinik sunnerneqarsimasut, akimmiffiusinnaasut assigiinngitsut
sunniivigeqatigiinnerini inuiaqatigiinni inuunermi tamakkiisumik suriniuteqarluartumillu
allat naligalugit peqataasinnaanerinik akornusiisinnaasut, taakku Inuit innarluutillit

pisinnaatitaaffii pillugit Naalagaaffiit Peqatigiit isumaqatigiissutaat (artikeli 1-imi)
takuneqarsinnaasutut ilanngunneqarsimapput, taamaammat Kalaallit Nuriaat
pisariaqartinneqartumut tapersiisussaatitaavoq.

Taamatut tapersiisarneq Kalaallit Nunaanni pingaarnertut ilinniartitaanerup iluani
tunniunneqartarpoq. Atuarfik pillugu Inatsisartut iriatsisaanni assersuutigalugu § 1 5-imi
allassimavoq, atuartut piginnaasamikkut ajornartorsiuteqarnertik pissutigalugu
nalinginnaasumik atuartitsinerup iluani immikkut ikiorserneqarnissaminnik
pisariaqartitsinerat tunniunneqarsinnaanngippat, immikkut atuartinneqassapput allatullu
annertusisamik immikkut perorsaanikkut ikiorserneqassallutik. Tamatumani ilaatigut
atuartut atuarniarnermikkut kiisalu allattariarsornikkut ajornartorsiutillit pineqarput.
Meeqqat atuarfianni immikkut atuartitsisarneq aamma allamik immikkut ittumik
perorsaanikkut ikiorsiisarneq pillugit Namminersorlutik Oqartussat nalunaarutaanni
aamma allassimavoq, immikkut atuartitsisarnermut aamma allamik immikkut ittumik
perorsaanikkut ikiorsiisarnermut ilaapput atuartitsinermut atortussat immikkut ittut

teknikkikkullu iluaqusersuutit atuartup atuartitaaneranut atatillugu pisariaqartinneqartut
(§ 3, imm. 1, nr. 4).

Inatsisiliornerli alla naapertorlugu ikiorsiinissamut periarfissaqanngippat, Inuit
innarluutillit ikiorserneqartarnerat pillugu Inatsimmut ilaassapput, taamaalillutillu taanna
malillugu ikiorserneqarsinnaassallutik.

Apeqqut Ilinniartitaanermut, Kultureqarnermut llageeqarnermullu
Naalakkersuisoqarfimmut tusarniutigineqarnikuuvoq.

